
   REPUBLIKA E  KOSOVËS                   
   KUVENDI I KOMUNËS-SHTIME

   Nr.01-060/01-6636  datë:01.03.2018
Npi – 01/47  datë: 09.03.2018
Duke u bazuar në nenin 44 dhe 49  të Ligjit për Vetëqeverisjen Lokale, Nr. 03/L-040, si dhe në bazë të nenit 3.2 dhe 3.7, të Rregullores së Punës së Kuvendit dhe Komiteteve 01Nr. 06/2005-43, për mbledhjen e Kuvendit të Komunës të mbajtur më: 09.03.2018 është nxjerrë ky:
E  K S T R A K T

 P R O C E S V E R B A L

I MBLEDHJES SË DYTË TË KUVENDIT TË  KOMUNËS SË SHTIMES

 E mbajtur më: 09.03.2018, në ora 10.ºº h. në sallën e re të Kuvendit.
Në mbledhje kanë marrë pjesë: Kryesuesja: Medina Brahaj, Delegatët: Perparim Ramusa, Shefki Dauti, Herolind Selmani, Reshat Mujota, Arbresha Syla, Milot Deliu, Fatmire Ferati, Naim Zejna, 

Skender Hyseni, Zarife Rexhaj, Valentina Halili-Ferati, Ruzhdi Jashari, Besnik Seferi, Marigona Pajaziti, Fehmi Hysenaj, Adelina Beqaj, Isak Muslija, Diarta Vishesella, Muhamet Ademaj, Rexhep Gashi. Përveç delegatëve në mbledhje kanë marrë pjesë edhe: Kryetari i Komunës, z.Naim Ismajli; Përfaqësuesi i OSBE-së; Përfaqësuesit e KFOR-it; Përfaqësuesit e OJQ-së “Polis” - Lipjan, z.Muhamet Qeriqi; Përfaqësuesi i OJQ “Vizionida” z.Lulzim Vishesella Zyrtari Ligjor, z.Lulzim Muharremi; Zyrtari për të drejtat e njeriut, z.Reshat Gashi, Zyrtari për Informim, z.Gazmend Ademaj e tjerë.
Mbledhjen e hapi Kryesuesja e Kuvendit znj.Medina Brahaj, e cila pasi përshëndeti të gjithë të pranishmit Konstatoj kuorumin e mjaftueshëm për të vazhduar mbledhjen. Për këtë mbledhje kemi propozuar këtë:

REND  DITE

1. Shqyrtimi i Ekstrakt procesverbalit nga mbledhja Kuvendit më: 31.01.2018,

2. Propozim-Vendim për caktimin e Orarit të mbledhjeve të rregullta të Kuvendit për vitin 2018,

3. Formimi i Komisionit për hartimin e Planit të Punës së Kuvendit për vitin 2018,

4. Propozim-Vendim për ndryshimin e neneve 4.2, 4.3 dhe 6.4 të Rregullores për taksa, tarifa dhe gjoba për vitin 2018, Nr.01/251 datë: 15.09.2017.
5. Raporti vjetor Financiar për vitin e përfunduar  më 31 dhjetor 2017,
6. Propozim-Vendim për ndarjen e të Hyrave Vetanake të bartura nga viti 2017 në vitin 2018,
7. Rishqyrtimi i Vendimit Nr.01/254-2017 për caktimin e lokacionit për Deponi për mbeturinat e ngurta, sipas kërkesës së MAPL-së,
8. Rishqyrtimi i Vendimit Nr.01/23 për zgjedhjen e Komitetit për Politikë dhe Financa, sipas kërkesës të MAPL-së,
9. Propozim-Vendim për themelimin e Këshillit Komunal për Siguri në Bashkësi,
10. Shqyrtimi i Kërkesave,

11.  Pyetje - Përgjigje të delegatëve,
Kryesuesja, znj.Medina Brahaj; Fillimisht i ftoj Delegatët e ri znj.Fatmire Ferati dhe z.Milot Deliun që para Kuvendit të Japin Betimin Solemn.  
znj.Fatmire Ferati; Dha betimin para Kuvendit.
z.Milot Derliu: Dha betimin para Kuvendit.

Kryesuesja, znj.Medina Brahaj; Konstatoj se pas dhënies së Betimit të Delegatëve znj.Fatmire Ferati dhe z.Milot Deliu, tani e tutje janë Delegatë me të drejta dhe obligime të plota të Kuvendit të Komunës së Shtimes. Në vazhdim hapi diskutimin për Rendin e Ditës.

z.Besnik Seferi; Pasi përshëndeti të gjithë të pranishmit tha: Ne si grup parlamentar i LVV nuk pajtohemi me rendin e ditës të propozuar, sepse janë bërë shkelje ligjore, dhe nuk e pranojmë asesi për arsye se ne e kemi pranuar materialin me 5 mars, ku nuk është respektuar afati ligjor prej 7 ditëve përpara me e pranuar materialin. Shkelje ka edhe te Komitetet, që nuk janë respektuar procedurat ligjore.
z.Naim Zejna; Pasi përshëndeti të gjithë të pranishmit tha: Edhe ne e përkrahim vërejtjen që e dha Besnik Seferi nga VV-ja sepse është bërë shkelje ligjore, sa i përket pranimit të materialit për mbledhje. Pastaj sa i përket mbledhjes së Jashtëzakonshme që është iniciuar nga LVV-ja është dashur që të konsultohemi edhe ne si LDK-ë. Pastaj pikat e rendit të ditës të cilat duhet të kalojnë nëpër Komitetin për Politikë dhe Financa dhe të kenë rekomandime nga KPF-ja propozoj që të shtyhen për mbledhje tjetër, sepse nuk kanë rekomandime.
z.Rexhep Gashi; Pasi përshëndeti të gjithë të pranishmit tha: Ju uroj mirëseardhje delegatëve të ri. Edhe unë mendoj se është bërë shkelje ligjore për shkak të thirrjes së mbledhjeve. Prandaj i përkrahu diskutimet e parafolësve.
z.Ruzhdi Jashari;  Pasi përshëndeti të gjithë të pranishmit tha: Po konsideroj se të gjithë janë për zbatimin e Ligjit. Kuvendi ka punë me e monitoruar punën e Kryetarit. Është shkelë neni 43 i Ligjit për Vetëqeverisjen Lokale. Në të njëjtën ditë është thirr mbledhje e rregullt dhe e jashtëzakonshme e Kuvendit e që nuk po e di cila është e rregullt e cila e jashtëzakonshme. Është shkelë neni 52 i LVL-së që nuk është formuar Komiteti për Politikë dhe Financa, qe 4 muaj. Prandaj unë propozoj që kjo mbledhje të shtyhet, dhe të procedohet me mbledhjen e jashtëzakonshme.
z.Shefki Dauti; Pasi përshëndeti të gjithë të pranishmit tha: Ju uroj mirëseardhje delegatëve të ri. Mendoj se ne në këtë formë të shtyrjes së pikave të rendit të ditës po krijojmë një praktikë jo të mirë, prandaj unë jam i mendimit që të vazhdojmë me pikat e propozuara, ta aprovojmë rendin e ditës dhe të shkojmë tutje.
z.Perparim Ramusa; Pasi përshëndeti të gjithë të pranishmit tha: Uroj mirëseardhje kolegëve të ri. Unë po befasohem me qasjen e opozitës, në njërën anë kërkojnë mbledhje, dhe në anën tjetër kërkojnë që të shtyhet mbajtja e mbledhjes së Kuvendit.
z.Isak Muslija; Pasi përshëndeti të gjithë të pranishmit tha: Uroj mirëseardhje delegatëve të ri. Po befasohem se si po reagojnë delegatët, këtu nuk po bëhet fjalë se kush po e bllokon punën e Kuvendit, por kemi të bëjmë me shkeljen e ligjit, për këtë arsye unë e i përkrahi parafolësit e opozitës, se më mirë është me shty mbledhjen se sa vetëm me kaluar shkel e shko nëpër këto pika të rendit të ditës.
z.Shefki Dauti; Replikë, Sa i përket bllokimit të punës së Kuvendit, ju opozita saktësisht e keni ditur se vendimin për formimin e Komitetit për Politikë dhe Financa ka me na i kthyer MAPL-ja për shkak të mosplotësimit të kuotës gjinore.
z.Isak Muslija; Unë mendoj se me paramendim po bllokohet puna e Kuvendit nga pozita, e jo nga opozita, sepse pozita ka pas mundësi që ta zgjedhë këtë problem.
z.Besnik Seferi; Unë vetëm desha të them se ne që po vijmë në Kuvend për herë të parë jemi të indinjuar me shkeljen e ligjit që po i bëhet.
z.Shefki Dauti; Askush nuk foli dhe as nuk e arsyetoi çështjen e thirrjes përkatësisht shpërndarjes së materialit te delegatët, mendoj se Kryesuesja e Kuvendit do të na jep një sqarim lidhur me këtë.
z.Naim Zejna; Sa i përket Komitetit për Politikë dhe Financa, kemi mundur me e thirr mbledhjen e KPF-së dhe me vazhdua me punën me konstituimin e Komiteteve tjera.
z.Rexhep Gashi; Pse të mos punojmë në përputhje me Ligjin, ndërsa sa i përket praktikave që u përmenden këtu, atëherë ti marrim praktikat më të mira.
Kryesuesja, znj.Medina Brahaj; Sqaroi se për sa i përket shpërndarjes së materialit te delegatët jemi takort se ka pas diskrepancë. Mirëpo arsyeja është se e kemi pritë vendimin nga MAPL-ja për sa i përket vendimit për formimin e KPF-së. Mbledhja është thirr me 09.03.2018, për arsye objektive në njërën anë dhe në anën tjetër se nuk ka asnjë pengesë për të kryer pagesën e kompensimit të anëtarëve të Kuvendit për këtë mbledhje.
Kryetari, z.Naim Ismajli; Pasi përshëndeti të gjithë të pranishmit tha: Po dua të sqaroj arsyetimin se vonesa e materialit deri te ju, lidhet me faktin e pritjes nga MAPL-ja sepse vendimet e Kuvendit hyjnë në fuqi pasi ta kemi konfirmimin nga MAPL-ja, ndryshe nuk prodhojnë asnjë efekt. Mirëpo protokollimi i mbledhjes është bërë me kohë dhe konform Ligjit. Por jam plotësisht takort se mund të diskutohet për sa i përket vonesës së materialit. 
z.Herolind Selmani; Pasi përshëndeti të gjithë të pranishmit tha: Ju uroj mirëseardhje delegatëve të ri. Unë jam i mendimit se nëse ka nevojë të shtyhet atëherë të shtyhet vetëm pika e formimit të Komitetit për Politikë dhe Financa e jo të shtyhet e tërë seanca.
z.Isak Muslija; Dihet që te formimi i Komitetit për Politikë dhe Financa e kemi bërë së bashku në marrëveshje edhe me Kryetarin. Pra fjala është për shkeljen e Ligjit dmth. dikush qëllimisht po e bllokon punën e Kuvendit. Propozimet që i kemi dhënë duhet të dalin në votim.
Kryesuesja, znj.Medina Brahaj; Konstatoi Kuorumin prej 17 anëtarëve prezent, kështu që tani do të hedh në votim rendin e ditës. 

*Kuvendi i Komunës së Shtimes me 11 vota “Për” me 3 vota “Kundër” dhe me 3 vota “Abstenim” aprovoi rendin e ditës.
Delegatët e subjektit politik LVV dhe LB e lëshuan mbledhjen e Kuvendit.

Pika 1
Shqyrtimi i Ekstrakt procesverbalit nga mbledhja Kuvendit më: 31.01.2018

Kryesuesja, znj.Medina Brahaj; Hapi diskutimin për këtë pikë.
znj.Arbresha Syla; .....
znj.Zarife Rexhaj; Pasi përshëndeti të gjithë të pranishmit tha: Unë kërkoj që në të ardhmen ekstrakti i procesverbalit të lekturohet.
*Kuvendi i Komunës së Shtimes unanimisht  aprovoj Ekstrakt procesverbalin nga mbledhja e kaluar më 31.01.2018.
Pika 2
Propozim-Vendim për caktimin e Orarit të mbledhjeve të rregullta të Kuvendit për vitin 2018

Kryesuesja, znj.Medina Brahaj; Hapi diskutimin për këtë pikë.
z.Shefki Dauti; Propozoj që dita e premte të largohet, për arsye të faljes së namazit, dhe të caktohet ndonjë ditë tjetër ose të zëvendësohet me ditën e enjte.
z.Muhamet Ademaj; Pasi përshëndeti të gjithë të pranishmit tha: Ju uroj mirëseardhje delegatëve të ri. Unë jam për këtë propozim dhe e përkrahu ashtu si është.
Kryesuesja, znj.Medina Brahaj; Edhe unë mendoj se është mirë që dita e premte të zëvendësohet me ditën e enjte.
* Kuvendi i Komunës së Shtimes unanimisht, aprovoi Vendimin për caktimin e Orarit të mbledhjeve të rregullta të Kuvendit për vitin 2018, me propozimin që dita e premte të zëvendësohet me ditën e enjte.
Pika 3

Formimi i Komisionit për hartimin e Planit të Punës së Kuvendit për vitin 2018

Kryesuesja, znj.Medina Brahaj; Për formimin e Komisionit për hartimin e planit të punës së Kuvendit na nevojiten 5 anëtarë. Në vazhdim hapi diskutimin për këtë pikë.
z.Perparim Ramusa; Nga grupi parlamentar i PDK-së unë propozoj të jenë z.Shefki Dauti dhe znj.Arbresha Syla.
znj.Zarife Rexhaj; Unë e propozoj z.Naim Zejna, nga subjekti politik LDK.
z.Muhamet Ademaj; Unë propozoj znj.Adelina Beqaj nga subjekti politik NISMA.
znj.Arbresha Syla; Unë e propozoj znj.Diarta Vishesella nga subjekti politik AAK.
* Kuvendi i Komunës së Shtimes unanimisht, aprovoi Vendimin për Formimi i Komisionit për hartimin e Planit të Punës së Kuvendit për vitin 2018.
Pika 4
Propozim-Vendim për ndryshimin e neneve 4.2, 4.3 dhe 6.4 të Rregullores për taksa, tarifa dhe gjoba për vitin 2018, Nr.01/251 datë: 15.09.2017.
Kryesuesja, znj.Medina Brahaj; Hapi diskutimin për këtë pikë.
z.Naim Zejna; Ne në fillim thamë që të shtyhet, mirëpo edhe përkundër faktit se shumica e votoi, unë tani prapë po kërkoj që kjo pikë të shtyhet për mbledhjen e radhës.
z.Perparim Ramusa; Nuk është e domosdoshme të shtyhet sepse realisht ne e aprovuam në fillim rendin e ditës. Kështu që unë kërkoj që të vazhdojmë me procedimin e pikave të rendit të ditës.
z.Naim Zejna; Unë një gjë po dua ta theksoj se edhe nëse ju eventualisht nuk e qoni në MAPL-ë për vlerësimin e Ligjshmërisë, do ta qojmë ne si grup parlamentar i LDK-së.
znj.Shqipe Rexhaj, DPUKGJ; Në rregulloren për taksa për vitin 2018 e cila është aprovuar në Shtatorë të vitit të kaluar, neve na nevojiten ndryshime të vogla të cilat janë të parapara me Udhëzimin Administrativ i cili ka ndryshuar dha tani kemi vlera tjera financiare të cilat tani ju i keni para veti. Ne realisht po kërkojmë që rregulloren komunale për taksa ta harmonizojmë me Udhëzimin Administrativ, gjë të cilën jemi të obliguar ta bëjmë.
z.Perparim Ramusa; Unë e falënderoj drejtoreshën për sqarimin e dhënë, kështu që ne jemi për ti përkrahur këto ndryshime që janë propozuar.
z.Muhamet Ademaj; Edhe unë e përkrahu këtë propozim të drejtoreshës për harmonizimin e rregullores komunale me Udhëzimin Administrativ, të Ministrisë.
Kryesuesja, znj.Medina Brahaj; Konstatoi Kuorumin prej 13 anëtarëve të Kuvendit prezent.
*Kuvendi i Komunës së Shtimes me 12 vota “Për” me 0 vota “Kundër” dhe me 1 votë “Abstenim” aprovoi vendimin për ndryshimin e neneve 4.2, 4.3 dhe 6.4 të Rregullores për taksa, tarifa dhe gjoba për vitin 2018, Nr.01/251 datë: 15.09.2017.
Pika 5

Raporti vjetor Financiar për vitin e përfunduar  më 31 dhjetor 2017

Kryesuesja, znj.Medina Brahaj; Fjalën për prezantimin e kësaj pike ja dha z.Jetush Rrafshi.
z.Jetush Rrafshi, Zyrtar i lartë i ZKF; Pasi përshëndeti të gjithë të pranishmit, prezantoi Raportin vjetor Financiar për vitin e përfunduar  më 31 dhjetor 2017, sipas tabelave (shih dokumentin).
z.Naim Zejna; Unë më duhet të ju njoftoj se nuk jam i përgatitur për këtë pikë të rendit të ditës. Ne në KPF kemi vendosur që me e shty këtë pikë, kështu që unë qëndroj pranë asaj kërkese për shtyrjen e kësaj pike.
z.Muhamet Ademaj; Mendoj se raporti është mirë i përpunuar teknikisht, po ashtu është për tu përshëndetur për projektet të cilat i kanë gëzuar qytetarët.

z.Shefki Dauti; Në të ardhmen unë po kërkoj që ta kemi raportin më të detajuar. Vetë efektiviteti i shfrytëzimit të buxhetit prej 99% tregon se ka pas një zhvillim dhe shfrytëzim real të buxhetit. Ne pajtohemi me këtë raport dhe do ta votojmë. 
Kryesuesja, znj.Medina Brahaj; Konstatoi Kuorumin prej 15 anëtarëve të Kuvendit prezent.
*Kuvendi i Komunës së Shtimes me 11 vota “Për” me 0 vota “Kundër” dhe me 4 vota “Abstenim” aprovoi, Raportin Financiar të Komunës së Shtimes, për vitin 2017.

Pika 6

Propozim-Vendim për ndarjen e të Hyrave Vetanake të bartura nga viti 2017 në vitin 2018
Kryesuesja, znj.Medina Brahaj; Hapi diskutimin për këtë pikë.

znj.Valentina Halili-Ferati; Pasi përshëndeti të gjithë të pranishmit, uroj mirëseardhje delegatëve të ri.  Unë po propozoj që të bëjmë një pauzë prej 5 minutave për konsultime paraprake.
Kryesuesja, znj.Medina Brahaj; Pas kthimit nga pauza Kryesuesja, konstatoi kuorumin prej 15 anëtarëve të Kuvendit prezent.
* Kuvendi i Komunës së Shtimes, unanimisht aprovoi Vendimin për ndarjen e të hyrave të bartura nga viti 2017, në shumën e përgjithshme prej 188,294.02 euro.
Pika 7
Rishqyrtimi i Vendimit Nr.01/254-2017 për caktimin e lokacionit për Deponi për mbeturinat e ngurta, sipas kërkesës së MAPL-së,
Kryesuesja, znj.Medina Brahaj; Fjalën ja dha zyrtarit ligjor z.Lulzim Muharremit.
z.Lulzim Muharremi, z.Zyrtar Ligjor; Sqaroi interpretimin ligjor, për këtë pikë.
z.Shefki Dauti; Ne e kemi marrë një vendim, por po më intereson vlera 0.20 për metër a mund ta negociojmë me Ekonominë Pyjore apo jo. Nëse jo atëherë unë jam për me aprovuar.
z.Perparim Ramusa; Ne e kemi marr një vendim për mbeturina të ngurta për ta bërë një zgjidhje, kështu që në mungesë të pronës komunale  kemi marrë pronë në shfrytëzim me pagesë nga Ekonomia Pyjore. Atëherë për kthimin e vendimit në Rishqyrtim nga ana e MAPL-së unë besoj se zyrtari ligjor do ta kthejë përgjigjen e duhur.
z.Naim Zejna; Mua po më intereson me ditë se në emër të qerasë që po paguajmë 1,436€ a do të involvohet Kuvendi apo jo.
Kryetari, z.Naim Ismajli; Gjithsesi që Kuvendi do të jetë i involvuar, sepse për rregullimin e ambientit rreth deponisë ne duhet ta bëjmë.

z.Muhamet Ademaj; E falënderoj zyrtarin ligjor për sqarimin. Është e vërtetë se kemi pas kërkesa nga qytetarët për ta përcaktuar një lokacion për mbeturina të ngurta, por në anën tjetër ne duhet ta përmbushim edhe aspektin ligjor. 
Kryesuesja, znj.Medina Brahaj; Konstatoi Kuorumin prej 14 anëtarëve të Kuvendit prezent.
* Kuvendi i Komunës së Shtimes, unanimisht vendosi të aprovoi Vendimin për caktimin e lokacionit për deponinë e mbeturinave Inerte për banorët e Komunës së Shtimes, në pjesën e Ngastrës Kadastrale Nr.6-69, me sipërfaqe prej 6129 m2, dhe pjesën e Ngastrës Kadastrale Nr.6-70, me sipërfaqe 10926 m2. Me sipërfaqe të përgjithshme prej: 17055 m2 (një hektarë e shtatëdhjetë ari e pesëdhjetë e pesë metra). Zona Kadastrale - Belinc. Evidentuar, Pasuri Shoqërore e Ekonomisë Pyjore.

Pika 8

Rishqyrtimi i Vendimit Nr.01/23 për zgjedhjen e Komitetit për Politikë dhe Financa

sipas kërkesës të MAPL-së
Kryesuesja, znj.Medina Brahaj; Hapi diskutimin për këtë pikë.

znj.Adelina Beqaj; Pashë një gabim teknik ku në tekstin e vendimit po shkruhej Komuna e Fushë Kosovës, kërkoj që ky gabim por edhe gabimet tjera të përmirësohen.
znj.Valentina Halili-Ferati; Unë propozoj që Komiteti për Politikë dhe Financa të plotësohet me znj.Zarife Rexhaj, si dhe me një anëtare tjetër.
znj.Diarta Vishesella; Unë e propozoj znj.Adelina Beqaj.
z.Muhamet Ademaj; Unë kam qenë në KPF-ë propozoj që ky Komitet të jetë me strukturë gjithëpërfshirëse nga të gjitha subjektet politike. Unë jam i mendimit që edhe një herë të bisedojmë se ndoshta tërhiqen edhe Isaku edhe Fehmia, prandaj unë në këtë vendim do të abstenoj.
z.Perparim Ramusa; MAPL-ja ne ka vu para aktit të kryer, ne si grup parlamentar i PDK-së, e kemi plotësuar kriterin gjinor, kështu që prapë po e propozojmë Arbresha Sylën.
z.Herolind Selmani; Unë propozoj që të votohet veç e veç për secilin e jo në pako, dhe Kryesuesja fillimisht le ti lexojë emrat e tyre.
z.Naim Zejna; E kemi një propozim të znj.Valentina, mirëpo unë po mendoj se KPF-ja do të humbë në kualitet, sepse edhe me tri femra e mbulojmë kuotën, edhe pse nuk kam asgjë kundër Arbreshës, për këtë arsye mendoj se është më mirë që në KPF-ë të jetë z.Shefki Dauti. 
Kryesuesja, znj.Medina Brahaj; Konstatoi Kuorumin prej 15 anëtarëve të Kuvendit prezent.
* Kuvendi i Komunës së Shtimes, me 13 vota “Për” me 1 votë “Kundër” dhe me 1 votë “Abstenim” aprovoi Vendimin për Korrigjimin e Vendimit të Kuvendit Nr.01/060/01-2091-23 të datës 31.01.2018, dhe zgjodhi Komitetin për Politikë dhe Financa në këtë përbërje si vijon:

	Nr.
	Emri dhe Mbiemri
	Përfaqësimi

	1
	Medina      Brahaj    
	Kryesuese e Komitetit nga (PDK)

	2
	Perparim   Ramusa
	Anëtar i Komitetit nga (PDK)

	3
	Arbresha   Syla
	Anëtare e Komitetit nga (PDK)

	4
	Naim          Zejna
	Anëtar i Komitetit nga (LDK)

	5
	Zarife         Rexhaj
	Anëtare e Komitetit nga (LDK)

	6
	Ruzhdi       Jashari
	Anëtar i Komitetit nga (LVV)

	7
	Adelina      Beqaj
	Anëtare e Komitetit nga (NISMA)


z.Shefki Dauti; Sa i përket pikës së 8 të rendit të ditës për KPF-në kjo u plotësua, mirëpo ne tani duhet t’i plotësojmë edhe komitetet tjera sepse kanë mbetur vakante.
z.Muhamet Ademaj; Unë propozoj që në Komitete të kemi një gjithpërfshirje të anëtarëve të Kuvendit.
Kryetari, z.Naim Ismajli; Sqaroi se si komitetet të përhershme janë Komiteti për Politikë dhe Financa dhe Komiteti për Komunitete.

znj.Diarta Vishesella; Nëse LDK-ja është përfshi në KPF me dy anëtarë, atëherë edhe neve na takon në Komitetin për Komunitete.
z.Perparim Ramusa; LDK-së ja ka mundësuar fuqia elektorale për me i pas dy anëtarë në KPF-ë.
* Kuvendi i Komunës së Shtimes, unanimisht aprovoi Vendimin për Korrigjimin e Vendimit të Kuvendit Nr.01/060/01-2091-24 të datës 31.01.2018, dhe zgjodhi Komitetin për Komunitete në këtë përbërje si vijon:

	Nr.
	Emri dhe Mbiemri
	Përfaqësimi

	1
	Fatmire       Ferati
	Anëtare e Komitetit nga (PDK)

	2
	Diarta          Vishesella
	Anëtare e Komitetit nga (AAK)

	3
	Muhamet    Ademaj
	Anëtar i Komitetit  nga  (AKR)

	4
	Rrahman    Kadrija
	Anëtar i Komitetit nga komuniteti ashkali (PAI)

	5
	Xhevahire   Ramadani
	Anëtare e Komitetit nga komuniteti ashkali (PAI)

	6
	Ruzhdi        Brahimi
	Anëtar i Komitetit nga komuniteti ashkali (PDAK)

	7
	Arton          Demiri
	Anëtar i Komitetit nga komuniteti rom (PRIPK)


Kryesuesja, znj.Medina Brahaj; Meqenëse i plotësuam këto komitete atëherë po i plotësojmë e dhe këto dy komitete që na kanë mbetur.
* Kuvendi i Komunës së Shtimes, unanimisht aprovoi Vendimin për Korrigjimin e Vendimit të Kuvendit Nr.01/060/01-2091-25 të datës 31.01.2018, dhe zgjodhi Komitetin për Arsim, Kulturë, Rini dhe Sport në këtë përbërje si vijon:
	Nr.
	Emri dhe Mbiemri
	Përfaqësimi

	1
	Shefki        Dauti
	Anëtar i Komitetit   (PDK)

	2
	Reshat       Mujota
	Anëtar i Komitetit   (PDK)

	3
	Valentina  Halili-Ferati
	Anëtare e Komitetit (LDK)

	4
	Besnik       Seferi
	Anëtar i Komitetit    (LVV)

	5
	Fehmi       Hysenaj
	Anëtar i Komitetit    (NISMA)


* Kuvendi i Komunës së Shtimes, unanimisht aprovoi Vendimin për Korrigjimin e Vendimit të Kuvendit Nr.01/060/01-2091-26 të datës 31.01.2018, dhe zgjodhi Komitetin për Shëndetësi, Mirëqenie Sociale, Ambient dhe Shërbime Publike, në këtë përbërje si vijon:

	Nr.
	Emri dhe Mbiemri
	Përfaqësimi

	1
	Shefki        Dauti
	Anëtar i Komitetit nga    (PDK)

	2
	Herolind    Selmani
	Anëtar i Komitetit nga    (PDK)

	3
	Milot          Deliu
	Anëtar i Komitetit nga    (PDK)

	4
	Skender     Hyseni
	Anëtar i Komitetit nga    (LDK)

	5
	Marigona  Pajaziti
	Anëtare e Komitetit nga  (LVV)

	6
	Isak            Muslija
	Anëtar i Komitetit nga     (AAK)

	7
	Rexhep      Gashi
	Anëtar i Komitetit nga     (LB)


Pika 9
Propozim-Vendim për themelimin e Këshillit Komunal për Siguri në Bashkësi
Kryesuesja, znj.Medina Brahaj; Hapi diskutimin për këtë pikë.

z.Naim Zejna; Unë propozoi që të bëhet ndryshimi i propozim vendimit te zyrtari për barazi gjinore ku në vend të Ekrem Reçica të jetë Reshat Gashi, sepse me sa e di unë Reshati është në këtë pozitë.
Kryesuesja, znj.Medina Brahaj; Konstatoi Kuorumin prej 14 anëtarëve të Kuvendit prezent.
* Kuvendi i Komunës së Shtimes, unanimisht aprovoi vendimin për themelimin e Këshillit Komunal për Siguri në Bashkësi, në Komunën e Shtimes, në këtë përbërje si vijon:

1. z.Naim Ismajli,...................... Kryetar i Komunës,

2. z.Enver  Avdyli ..................... Komandant i Policisë – Shtime,

3. z.Isak Demiri ........................ Përfaqësues nga Forca e Sigurisë së Kosovës,

4. z.Isa  Tërshani .......................Përfaqësues Bashkësis Fetare dhe Imam – Shtime,

5. z.Mensur Neziri ................... Drejtor i Drejtorisë për Arsim,

6. z.Skender Dauti ................... Zyra Komunale për Emërgjencë,

7. z.Ibrahim Demiri ................. Shef i Zyrës për Komunitete dhe Kthim,

8. z.Reshat Gashi ..................... Zyrtar për Barazi Gjinore,

9. Kryesuesi i Komitetit për Komunitete pranë Kuvendit të Komunës së Shtimes,

10. z.Shefki Osmani ................... Përfaqësues  i Komunitetit Ashkalinjë,

11. z.Arton Demiri ..................... Përfaqësues i Komunitetit Rom,

12. z.Muhadin Halili .................. Kryesues i Ekipit Veprues për Siguri në Bashkësi,

13. Kryetari i Këshillit të Prindërve të Arsimit të Komunës së Shtimes,

14. z.Lulzim Vishesella .............. Përfaqësues i OJQ-ve, Mediet Lokale, Komunitetit të Biznesit, dhe Komuniteti i personave me aftësi të kufizuara.
Pika 10

Shqyrtimi i Kërkesave
Kryesuesja, znj.Medina Brahaj; Unë po propozoj që shqyrtimin e kërkesave ta shtyjmë, në vazhdim hapi diskutimin për këtë pikë.

z.Naim Zejna; Edhe unë pajtohem me propozimin e Kryesueses që të shtyhet shqyrtimi i Kërkesave. 
Kryesuesja, znj.Medina Brahaj; Konstatoi Kuorumin prej 14 anëtarëve të Kuvendit prezent.
* Kuvendi i Komunës së Shtimes, unanimisht vendosi që Lista e Kërkesave Nr.01/08, datë: 09.03.2018, të shtyhet për shqyrtim deri në mbledhjen e radhës së Kuvendit.        

Pika 11

Pyetje - Përgjigje të delegatëve
Kryesuesja, znj.Medina Brahaj; Hapi diskutimin për këtë pikë.

Pasi që diskutime tjera nuk kishte Kryesuesja e Kuvendit znj.Medina Brahaj mbledhjen e përfundoi në ora 12.35h
   Procesmbajtësi:                                                                                           Kryesuesja e Kuvendit
   Idajet Rexhepi                                                  v.v.                                           Medina Brahaj

_______________                                                                                          ___________________

